
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-607/15.

Dana:16. 06. 2015. godine.

I   Z   V   O   D        I   Z         Z    A    P    I    S    N    I    K   A

Sa dvadesetsedme sjednice VI saziva Općinskog vijeća Doboj Jug koja je održana dana 15. 06. 2015. godine ( ponedjeljak ) sa početkom u 16  sati  u sali Općinskog vijeća u Matuzićima.

Sjednici Vijeća prisutni su vijećnici: Adin Begić, Emira Arnaut, Izudin Aličić, Armin Skulić,  Hajrudin Šečić, Tukić Mirnes, Hasan Škiljo, Enes Sprečo,Eldin Hozić, Skulić Esmir i Nermin Škiljo.
Odsutni vijećnici  Skulić Fahir koji nije pravdao izostanak i  Nijaz Avdić koji je napustio sjednicu u 16 sati 15 minuta. 
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić,izvjestioci Beba Razić, Edin Hrvić, Edin Hadžić, dr Emir Čabrić direktor JU Poliklinika sa dnevnom bolnicom, Samir Mujagić,  i Safet Aličić,predsjednici Savjeta mjesnih zajednica, Škiljo Ibrahim,Maid Škiljo,predsjednik Komisije za budžet,Vahid Krličević, predsjednik Komisije za Statut i propise, Hajrudin Delić,predsjednik Komisije za izbor i imenovanje i Damir Sprečo,zatim  Miralem Begić, te članovi Savjeta obje MZ i  građani.
Sjednicu je otvorio predsjedavajući Općinskog vijeća i konstatovao da na sjednici prisustvuje 12 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA DVADESETŠESTE SJEDNICE  OPĆINSKOG  VIJEĆA.
B)  VIJEĆNIČKA PITANJA 
Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA DVADESETŠESTE SJEDNICE         

     OPĆINSKOG   VIJEĆA
Diskusije po Izvodu iz zapisnika nije bilo, nakon čega je jednoglasno (12 glasova ZA) donesen slijedeći 

Z   A   K   LJ   U   Č   A   K

Usvaja se Izvod iz zapisnika sa dvadesetšeste sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Nijaz Avdić je istakao da već dvije godine izlazi za govornicu i traži da se sjednice Vijeća snimaju, rečeno je da će se od ove sjednice vršiti TV snimanje , a pošto to nije slučaj da će iz tih razloga napustiti rad sjednice.

Općinska načelnica je istakla da je pitala da li će se od paušala plaćati snimanje sjednica, te ukoliko su vijećnici saglasni, sjednice će se snimati od slijedeće a Općina će to plaćati.

Vijećnik Nijaz Avdić je istakao da nikad nije bilo govora da se od paušala plaća snimanje, da on može platiti snimanje jedne sjednice,a da Općina to ne može, ali može povećavati plaće.

Vijećnik Izudin Aličić je istakao da njegova reakcija nije zbog pune sale nego da vrši svoju dužnost.Jest načelnica pomenula ovu inicijativu tražio sam listing svojih inicijativa i pitanja, zabluda je očekivati rad po inicijativama i odgovore na njih.Bila je pokrenuta inicijativa za povećanje paušala, nismo prihvatili, a nisu se mijenjali 10 godina.Naši paušali kasne,Neću napustiti sjednicu kao vijećnik Nijaz Avdić.
Vijećnik Nijaz Avdić napušta sjednicu u 16 sati i 15 minuta.
Vijećnik Eldin Hozić je pokrenuo inicijativu da se 50% iznosa od vijećničkih paušala preusmjeri na ime liječenja  bolesnog Sakiba Hodžića.
Općinska načelnica je istakla da će se ići sa snimanjem sjednica od iduće sjednice, te da će  pokrenuti inicijativu za povećanje paušala.

Vijećnik Enes Sprečo podržava inicijativu vijećnika Hozića.

Vijećnik Nermin Škiljo je predložio da svaki vijećnik lično uruči svoj doprinos.

Predsjedavajući je istakao da se o ovoj inicijativi vijećnici pismeno trebaju izjasniti.

Vijećnik Izudin Aličić je istakao da se o ovoj inicijativi raspravljalo imali bi drugačiju raspravu. Zatim je istakao da je on pokrenuo inicijativu i tražio rješavanje problema Rasima Tukića, na koju je dobio šturi odgovor.Istakao je i da je vijećnik Hajrudin Šečić bio na operaciji van zemlje, te da ne zna koliko se njemu pomoglo, te da se slaže sa prijedlogom vijećnika Hozića da to bude od majskog paušala.Predložio je da Općinska načelnica i nadležna služba upute zahtjev prema višim nivoima nadležnim za pomoć te da se od paušala pridoda tom iznosu, što treba raditi hitno,Takođe je istakao da istih ili sličnih slučajeva ima još.
Nakon diskusije, jednoglasno (11 glasova ZA) donesen je slijedeći 

Z   A   K   LJ   U   Č   A   K

Prihvata se inicijativa vijećnika Hozića, te da su vijećnici obavezni u nadležnoj službi potpisati izjavu o visini svog doprinosa za pomoć građaninu Sakibu Hodžiću, te da se uputi višim nivoima i nadležnim institucijama zahtjev za pomoć bolesnog građanina.
Predsjedavajući stavlja na raspravu slijedeći     :
D N E V N I   R E D
1. Nacrt Odluke o izmjeni Statuta Općine Doboj Jug.

2. Izvještaj JU Poliklinika sa dnevnom bolnicom Doboj Jug o poslovanju u 2014.godini. 

3. Izvještaj o ostvarenju budžeta za period 01.01.-31.03.2015.godine.

4. Prijedlog Odluke o izmjeni i dopuni Odluke o utvrđivanju platnih razreda i koeficijenata u organu uprave općine Doboj Jug.

5. Prijedlog Odluke o potvrđivanju Odluke o osnivanju Općinskog pravobranilaštva Općine Tešanj.

6. Informacija o statusu „Mesopromet“ doo Doboj Jug u stečaju.

7. Izvještaj o radu za 2014.godinu:

a) MZ  Matuzići i 

b) MZ Mravići.

8. Izvještaj o projektima koji se implementiraju na području općine Doboj Jug.

9. Informacija o realizaciji Odluke o stipendiranju redovnih studenata i pomoći nadarenim učenicima srednjeg obrazovanja općine Doboj Jug za školsku 2014/2015.godinu sa  podtačkama.

10. a)  Prijedlog Odluke o razrješenju  članova Savjeta MZ Mravići Škiljo Sadmira i Tukić    

     Sejada.

b)Prijedlog Odluke o imenovanju članova Savjeta MZ Mravići Škiljo Esada i Tukić  

    Nevzeta. 

11. Prijedlog Odluke o pristupanju izrade izmjene i dopune Regulacionog plana Poslovne zone Karuše

Diskusije nije bilo, te je jednoglasno  ( 11 glasova ZA)  donesen  slijedeći

Z   A   K   LJ   U   Č   A   K

Usvaja se predloženi dnevni red za dvadesetsedmu sjednicu Općinskog vijeća Doboj Jug.

Tekst Zaključka je sastavni dio zapisnika.
AD-1. Nacrt Odluke o izmjeni Statuta Općine Doboj Jug.

 Uvodno obrazloženje dao je Vahid Krličević, predsjednik Komisije za Statut i propise koji je istakao da je na sjednici Komisije bio protiv, te da bi Općina morala imati drugostepenu komisiju koja bi rješavala prigovore.Takođe je istakao da nema nekih ušteda što se tiče sekretara jer su 2 sekretara po pola radnog vremena jeftinija od jednog namještenika u Općini.

U diskusiji su učestvovali:vijećnik Izudin Aličić koji je istakao da se uradila izmjena Statuta i Poslovnika o radu Vijeća, ne bi bilo potrebe  o ovome raspravljati niti bi vijećnik Avdić imao potrebu napuštati sjednicu, Općinska načelnica je pokrenula ovu izmjenu, istakao je i da radna tijela Vijeća malo  rade ili da Vijeće ne uvažava njihova mišljenja. Zatim je upitao na osnovu čega su se rukovodili  ostali članovi, te da bi se složio sa tim da se ovim članom izvrši izmjena da MZ-e ne mogu bez odobrenja Općinskog vijeća primati sekretare u radni odnos .Predložio je da se sekretari biraju kako su se do sada birali na pola radnog vremena,sa penzijskim i zdravstvenim osiguranjem.Istakao je da MZ ne misle da izmjenom Statuta rješavaju i sudski epilog Mine Mehičić, te da su mjesne zajednice povrijedile član 81.Statuta jer su donijele odluku o naknadama članovima Savjeta,a što Vijeće nije verifikovalo.

Vijećnik Enes Sprečo je istakao da je stav Komisije pozitivan, te da je bio samo jedan razlog zašto se nije ranije išlo u promjene jer je Adil Krličević trebao ići u penziju, da su sva sredstva koja su išla prema prema mjesnim zajednicama išla na račun finansiranja sekretara, predlaže da ta sredstva ubuduće idu za realizaciju nekih manjih projekata.Predložio je da sekretari ubuduće rade na volonterskoj osnovi i da imaju pravo na naknadu prisustva na sjednici Savjeta.Istakao je takođe da nije znao za anketu-inicijativu sa pitanjem građanima „da li ste za ukidanje MZ i sekretara“,misli da Savjeti preuzimaju ingerenciju Općinskog vijeća, i upitao zašto nisu upitali građane „da li su za ukidanje sekretara“. 
Vijećnik Mirnes Tukić je istakao da Klub vijećnika SDA podržava da se ne vrši izmjena te da će biti protiv ove Odluke.

Općinska načelnica je dala obrazloženje u vezi ove inicijative, te istakla da se sekretari trebaju na papir staviti šta odrade koji dan, te da se ne bi upošljavao novi namještenik nego bi poslove obavljao neko od već uposlenih,smatra da nema potrebe za osmočasovno radno vrijeme sekretara.
Zatim je predsjedavajući dao riječ Samiru Mujagiću predsjedniku Savjeta MZ Mravići i Ibrahimu Škilji sekretaru MZ.

Vijećnik Hajrudin Šečić se osjetio prozvanim kroz diskusiju predsjednika Savjeta MZ Mravići,te iznio svoj stav po tome.    

Rasprava je zaključena,nakon čega se pristupilo glasanju po ovoj tačci,6 glasova je bilo  ZA i 5 glasova PROTIV,što znači da Prijedlog Odluke nije dobio potrebnu većinu
AD-2. Izvještaj JU Poliklinika sa dnevnom bolnicom Doboj Jug o poslovanju u 2014.godini.
U diskusiji su učestvovali vijećnici Aličić Izudin i Mirnes Tukić ispred Kluba vijećnika SDA koji su pohvalili rad direktora, menadžmenta i svih uposlenih na ovim uspjesima u poslovanju.

Općinska načelnica se pridružila čestitkama i zahvalila se na saradnji i beskrajnoj pomoći u toku i nakon majskih poplava prošle godine. 

Vijećnicima se obratio i direktor Čabrić koji se zahvalio na podršci.  

Nakon diskusije  jednoglasno ( 11  glasova ZA) donesen je slijedeći
Z   A   K   LJ   U   Č   A   K
Prihvata se Izvještaj JU Poliklinika sa dnevnom bolnicom Doboj Jug o poslovanju u 2014.godini.

Tekst Zaključka je sastavni dio zapisnika.

AD-3. Izvještaj o ostvarenju budžeta za period 01.01.-31.03.2015.godine.

Po ovoj tačci uvodno obrazloženje je dala Beba Razić, a u diskusiji su učestvovali vijećnici Izudin Aličić i Mirnes Tukić,te Općinska načelnica i Beba Razić, nakon čega se pristupilo glasanju po ovoj tačci,6 glasova je bilo  ZA i 5 SUZDRŽANIH glasova,što znači da Izvještaj  nije dobio potrebnu većinu

Predsjedavajući je istakao da je zbog obaveza izvjestioca Damira Spreče potrebno da se pod tačkom 4.raspravlja o tačci 6., a da se ostale tačke pomjere,odnosno da tačka 4.predloženog dnevnog reda bude tačka 5. Itd,  što su vijećnici prihvatili.

AD-4. Informacija o statusu „Mesopromet“ doo Doboj Jug u stečaju.

Uvodno obrazloženje je dao Damir Sprečo koji je istakao da nisu dobre vijesti, da ima elemenata za krivično gonjene, da je učinio sve što može, ali je došlo do stečaja na način na koji nije  bilo moguće.Predložio je da Vijeće donese Zaključak kojim bi se od Kantonalnog tužilaštva i suda traže podaci vezano za ovaj slučaj, te da od Općinske načelnice dobije ovlaštenje da nastavi sa procedurom.Istakao je takođe da ovaj posao obavlja bez naknade.
U diskusiji su učestovali vijećnik Izudin Aličić koji je istakao da mu ni na pamet ne pada šta  po ovom pitanju misli vijećnik Nijaz Avdić pošto je i on jedna od zainteresovanih strana, te je iznio slijed radnji koje su prethodile formiranju ove firme od Ratnog predsjedništva do danas.Pohvalio je rad advokata Spreče bez naknade, te upitao šta je po ovom pitanju uradio pravobranilac, te kakva je uloga Agencije za privatizaciju.
Vijećnik Hasan Škiljo je istakao da ne podržava da se ovo usvaja bez vijećnika Nijaza Avdića.

Nakon diskusije pristupilo se glasanju, te je jednoglasno (11 glasova ZA) donesen slijedeći

 Z   A   K   LJ   U   Č   A   K

I- Prihvata se Informacija o statusu „Mesopromet“doo Doboj Jug u stečaju.

II- Uputiti zahtjev Kantonalnom tužilaštvu i sudu za dostavu podataka vezano za ovaj slučaj, te da Općinska načelnica da ovlaštenje za nastavak zastupanja.
Tekst Zaključka je sastavni dio zapisnika.

AD-5. Prijedlog Odluke o izmjeni i dopuni Odluke o utvrđivanju platnih razreda i       

           koeficijenata u organu uprave općine Doboj Jug
Diskusije nije bilo, te se pristupilo glasanju po ovoj tačci,6 glasova je bilo  ZA i 5 SUZDRŽANIH glasova, što znači da Prijedlog Odluke nije dobio potrebnu većinu
AD-6. Prijedlog Odluke o potvrđivanju Odluke o osnivanju Općinskog pravobranilaštva 

           Općine Tešanj
Uvodno obrazloženje dala je Sekretar Vijeća,a u diskusiji je učestvovao vijećnik Izudin Aličić koji smatra da se trebaju  mijenjati riječi u članovima 1.,2. i 3.da nije pravnik ali tako misli ili može i ovako ostati ukoliko se smatra da može i da ne treba mijenjati.  

Nakon diskusije jednoglasno (11 glasova ZA) donosena je slijedeća
O   D   L   U   K   A

o potvrđivanju Odluke o osnivanju Općinskog pravobranilaštva općine Tešanj.

Tekst Odluke je sastavni dio Zapisnika.

AD-7. Izvještaj o radu za 2014.godinu:

a) MZ  Matuzići i 

b) MZ Mravići.

Po ovoj tački dnevnog reda nije bilo diskusije, pristupilo glasanju po ovoj tačci,podtačka a) je dobila 6 glasova  ZA i 5 SUZDRŽANIH glasova,, a podtačka b) je dobila 5 glasova ZA i 6 glasova SUZDRŽANIH, što znači da Izvještaji MZ-a  nisu dobili potrebnu većinu.
AD-8. Izvještaj o projektima koji se implementiraju na području općine Doboj Jug.

Uvodno obrazloženje je dala Općinska načelnica koja je istakla odustajanje od projekta „Prepumpne stanice“ jer se dobila ponuda za otkup zemljišta koju Općina nije mogla prihvatiti, a u diskusiji je učestvovao vijećnik Izudin Aličić koji je istakao da nisu dobili opširniji izvještaj po svakom projektu,šta je završeno, koliko košta, dokle se došlo sa kojim projektom, nema dužina pojedinih trasa, te da je ovo jako štur izvještaj, te da ovako ne može podržati i predsjedavajući koji je istakao da je ovdje jedini problem što nije išlo u formi Informacije, čestita načelnici na dobijenim-odobrenim projektima, te da za dosadašnja 3 mandata načelnika nije bilo ovoliko projekata.
Nakon diskusija pristupilo se glasanju, te je nakon korekcije glasa vijećnika Aličić Izudina iz SUZDRŽAN u ZA  jednoglasno (11 glasova ZA) donesen slijedeći

                                                  Z   A   K   LJ U   Č   A   K

Prihvata se Izvještaj o projektima koji se implementiraju na području općine Doboj Jug.

Tekst Zaključka je sastavni dio zapisnika.
Nakon prihvatanja ovog zaključka vijećnik Aličić je istakao da on podržava ovaj Izvještaj al se ne slaže sa sadržajem,trebalo je više podataka o projektima. 

AD-9.Informacija o realizaciji Odluke o stipendiranju redovnih studenata i pomoći 
          nadarenim učenicima srednjeg obrazovanja općine Doboj Jug za školsku   

         2014/2015.godinu sa  podtačkama.

Diskusije po ovoj tački dnevnog reda nije bilo, te je jednoglasno (11 glasova ZA) donesen 

slijedeći

Z   A   K   LJ   U   Č   A   K

Prihvata se Informacija o relizaciji Odluke o stipendiranju redovnih studenata i pomoći 

nadarenim učenicima srednjeg obrazovanja općine Doboj Jug za školsku 2014/2015. godinu sa  podtačkama.

i slijedeća 

O   D   L   U   K   A

o izmjeni i dopuni Odluke o stipendiranju redovnih studenata i pomoći nadarenim učenicima srednjeg obrazovanja općine Doboj Jug za školsku 2014/2015.godinu

Tekst Zaključka i Odluke je sastavni dio zapisnika.

AD-10. a)  Prijedlog Odluke o razrješenju  članova Savjeta MZ Mravići Škiljo Sadmira i 

                  Tukić Sejada.

 b)  Prijedlog Odluke o imenovanju članova Savjeta MZ Mravići Škiljo Esada i Tukić  

       Nevzeta. 

U diskusiji po ovoj tački dnevnog reda učestvovali su vijećnik Izudin Aličić koji je istakao da se kroz diskusiju na Nacrt Odluke o izmjeni Statuta razmatrali i o ovome,te istakao da se treba glasati pojedinačno za svakog kandidata u protivnom on je SUZDRŽAN, predsjedavajući je upoznao vijećnike da je na početku sjednice dobio dopis MZ Matuzići, odnosno Savjeta MZ o zahtjevu grupe građana za smjenu predsjednika Savjeta Safeta Aličića, da je glasanje bilo takvo da Aličić Safet ostaje na mjestu predsjednika ,te što se tiče onog papira koji je kružio za potpisivanje krivotvoren jer je to bio akt za potpisivanje za osnivanje MZ Karuše, a iskoristilo se za zahtjev smjene predsjednika Savjeta. Takođe je istakao da je ovo razrješenje i imenovanje lična stvar SDP-e.
Nakon diskusije pristupilo se glasanju po obje podtačke, odnosno za razrješenje i imenovanje, tako da je bilo 6 glasova ZA i 5 SUZDRŽANIH glasova, što znači da Prijedlozi Odluka nisu dobili potrebnu većinu.

AD-11. Prijedlog Odluke o pristupanju izrade izmjene i dopune Regulacionog plana 

             Poslovne zone Karuše

Uvodno obrazloženje je dao Edin Hadžić, a u diskusiji su učestvovali vijećnik Enes Sprečo koji je ispred Kluba SDP-e predložio da se prihvati ova Odluka, vijećnik Izudin koji se složio na Kolegiju Vijeća da ova tačka ide na dnevni red,slaže se da Služba ne može raditi mimo Zakona, te misli da ovu izmjenu ne mora raditi izrađivač Plana, nego može i druga firma, te da navedena izmjena ide po zahtjevu i o trošku općine Doboj Jug.
Nakon diskusije je jednoglasno (11 glasova ZA) donesena slijedeća

O   D   L   U   K   A

o pristupanju izrade izmjene i dopune Regulacionog plana Poslovne zone Karuše na teret Općine.

Tekst Odluke je sastavni dio zapisnika.
Kako je iscrpljen dnevni red, predsjedavajući je zaključio rad sjednice u 18 sati i 55 minuta . 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Kotorić Almasa

